
lIl. OUTRAS DISPOSICIONS
CONSELLERIA DE FACENDA

ORDE do 24 de febreiro de 2020 pola que se regula o exercicio dos dereitos
electorais do persoal ao servizo da Comunidade Auténoma de Galicia nas
eleccions convocadas para o dia 5 de abril de 2020 polo Decreto 12/2020, do
10 de febreiro, de disolucion do Parlamento de Galicia e de convocatoria de
eleccions.

Convocadas eleccions ao Parlamento de Galicia para o 5 de abril de 2020 mediante o
Decreto 12/2020, do 10 de febreiro (DOG n° 28, do 11 de febreiro), de disolucion do Parla-
mento de Galicia e de convocatoria de eleccions, € preciso adoptar as medidas oportunas
para facilitar o exercicio dos dereitos e deberes do persoal ao servizo da Administracion da
Comunidade Auténoma de Galicia.

En consecuencia, en virtude do previsto nos artigos 28, 76 e 78 da Lei organica 5/1985,
do 19 de xufo, do réxime electoral xeral, € no artigo 13 do Real decreto 605/1999, do 16
de abril, de regulacién complementaria dos procesos electorais, e demais disposicions
concordantes, esta conselleria, de conformidade coas facultades que lle confire o artigo 14
da Lei 2/2015, do 29 de abril, do emprego publico de Galicia,

DISPON:
Primeiro

1. O persoal ao servizo da Administracién da Comunidade Auténoma de Galicia que o
dia das eleccions non desfrute do seu descanso semanal tera dereito a un permiso retribui-
do de ata catro horas libres para exercer o seu dereito ao voto, sempre que a sua quenda
de traballo, o dia 5 de abril de 2020, coincida, polo menos en catro horas, co tempo en que
permaneceran abertas as mesas electorais. Cando o traballo se preste en xornada reduci-
da, efectuarase a correspondente reducion proporcional do permiso.

2. O persoal ao servizo da Administracion publica de Galicia que tefia previsto que na
data da votacion non se atopara na localidade onde lle corresponde exercer o seu dereito
ao voto, ou que non poida exercer o dereito de sufraxio o dia das elecciéns, dispora, no
seu horario laboral, de ata catro horas libres para que poida formular persoalmente a soli-
citude de certificacion acreditativa da sua inscricion no censo, que se recolle no artigo 72
da Lei organica 5/1985, do 19 de xufio, do réxime electoral xeral, asi como para a remision
do voto por correo.

Segundo

1. O persoal nomeado presidenta/e ou vogal de mesas electorais e as/os que acrediten
a sua condicion de interventoras/es tefien dereito, durante o dia da votacion, a un permiso
retribuido de xornada completa se non desfrutan en tal data de descanso semanal e a unha
reducion da sua xornada de traballo de cinco horas o dia inmediatamente posterior.

2. As/os que acrediten a sua condiciéon de apoderadas/os tefien dereito a un permiso
retribuido durante o dia da votacién se non desfrutan nese dia de descanso semanal.

3. A acreditacion do persoal nomeado presidenta/e ou vogal de mesas electorais ou
da condicion de interventoras/es ou de apoderadas/os realizarase mediante a achega da
oportuna xustificaciéon documental na correspondente direccién ou xefatura de persoal.

Terceiro

O persoal ao servizo da Administracion publica de Galicia que se presente como
candidata/o as eleccions que teran lugar o vindeiro 5 de abril podera ser dispensado, logo
da sua solicitude, da prestacion do servizo nas suas respectivas unidades durante a cam-
pafia electoral; é dicir, desde as cero horas do venres 20 de marzo de 2020 ata as vinte
e catro horas do venres 3 de abril de 2020. A competencia para a concesion do referido
permiso corresponderalle a secretaria xeral técnica de cada conselleria.

Cuarto

As direccions ou xefaturas de persoal das dependencias onde prestan os seus servizos
as persoas afectadas por esta orde exixiranlles a estas os oportunos xustificantes expedi-
dos polas mesas electorais de que foi exercido o seu dereito ao voto.

Disposicion derradeira
Esta orde entrara en vigor o mesmo dia da sua publicacion no Diario Oficial de Galicia.

Santiago de Compostela, 24 de febreiro de 2020

Valeriano Martinez Garcia
Conselleiro de Facenda

